ព័ត៌មានអំពីលំនៅដ្ឋានគ្រួសារក្នុងតំបន់ (homestay) ដែលបានជ្រើសតាំងដោយឪពុកម្តាយ

សេចក្តីណែនាំ
ការផ្តល់លំនៅដ្ឋានគ្រួសារក្នុងតំបន់ដែលមានសុវត្ថិភាព និងគុណភាព ខ្ពស់សម្រាប់សិស្សនិស្សិតអន្តរជាតិ គឺជាទិដ្ឋភាពដ៏សំខាន់បំផុតមួយនៃ បទពិសោធន៍របស់សិស្សនិស្សិត។ អ្នកផ្តល់លំនៅដ្ឋានគ្រួសារក្នុងតំបន់ និងសាលារៀន មានការទទួលខុសត្រូវដូចគ្នានៅពេលចូលរួមក្នុងកម្មវិធី សិស្សនិស្សិតអន្តរជាតិ (ISP) របស់ក្រសួងអប់រំ និងបណ្តុះបណ្តាល (DET)។ 
ព័ត៌មានខាងក្រោមនេះត្រូវតែបានអាន និងចុះហត្ថលេខាដោយឪពុកម្តាយ/ អាណាព្យាបាលស្របច្បាប់របស់សិស្សនិស្សិតណាម្នាក់ដែលតែងតាំងសាច់ញាតិ ឬមិត្តភក្តិ ដើម្បីផ្តល់លំនៅដ្ឋានគ្រួសារក្នុងតំបន់ដល់កូនរបស់ពួកគេ។ 
សូមកត់ចំណាំ៖ មុននឹងដាក់សិស្សនិស្សិតនៅក្នុងលំនៅដ្ឋានគ្រួសារក្នុងតំបន់ដែលបាន ជ្រើសតាំងដោយឪពុកម្តាយ សាលារៀន ក្នុងនាម DET នឹងធ្វើការចុះ ពិនិត្យទីតាំងដើម្បីបញ្ជាក់អំពីភាពស័ក្តិសមនៃ លំនៅដ្ឋានគ្រួសារក្នុងតំបន់ និងដើម្បីធានាថាតម្រូវការអប្បបរមាខាងក្រោមត្រូវបានបំពេញ។ ប្រសិន បើតម្រូវការអប្បបរមាត្រូវបានបំពេញ សាលារៀននឹងយល់ព្រមលើលំនៅ ដ្ឋានគ្រួសារក្នុងតំបន់ដែលបានជ្រើសតាំងដោយឪពុកម្តាយ។ ប្រសិនបើ តម្រូវការអប្បបរមាមិនបានបំពេញទេ លំនៅដ្ឋានគ្រួសារក្នុងតំបន់នឹងមិន ត្រូវបានយល់ព្រមទេ ហើយគ្រួសាររបស់សិស្សនិស្សិតនឹងត្រូវជ្រើសតាំង ការរៀបចំកន្លែងស្នាក់នៅជំនួសផ្សេងទៀត (ឧទាហរណ៍ លំនៅដ្ឋាន គ្រួសារក្នុងតំបន់ដែលរៀបចំដោយសាលារៀន)។ 
លក្ខខណ្ឌតម្រូវសម្រាប់លំនៅដ្ឋានគ្រួសារក្នុងតំបន់ដែល បានជ្រើសតាំងដោយឪពុកម្តាយ
លក្ខខណ្ឌតម្រូវទូទៅ
· អ្នកផ្តល់លំនៅដ្ឋានគ្រួសារក្នុងតំបន់មានអាយុលើសពី21ឆ្នាំ
· អ្នកផ្តល់លំនៅដ្ឋានគ្រួសារក្នុងតំបន់ គឺជាអ្នកស្នាក់នៅអចិន្ត្រៃយ៍/ ពលរដ្ឋអូស្ត្រាលី។ ប្រសិនបើមិនមែនទេ ទិដ្ឋាការរបស់អ្នកផ្តល់លំនៅ ដ្ឋានគ្រួសារក្នុងតំបន់ ត្រូវតែមានសុពលភាពសម្រាប់រយៈពេលនៃការ ស្នាក់នៅដែលរំពឹងទុករបស់សិស្សនិស្សិត (រហូតដល់កាលបរិច្ឆេទ បញ្ចប់ទិដ្ឋាការរបស់សិស្ស) ហើយត្រូវផ្តល់ភស្តុតាងនៃកាលបរិច្ឆេទ បញ្ចប់ទិដ្ឋាការនេះ។ 
· សិស្សនិស្សិតអន្តរជាតិមិនលើសពីបីនាក់ (រួមទាំងសិស្សមកពីសាលា រៀន និងស្ថាប័នឧត្តមសិក្សាផ្សេងទៀត) ត្រូវបានអនុញ្ញាតឱ្យស្នាក់ នៅជាមួយគ្រួសារក្នុងលំនៅដ្ឋានគ្រួសារក្នុងតំបន់ក្នុងពេលតែមួយ។
បរិស្ថានផ្ទះ
អ្នកផ្តល់លំនៅដ្ឋានគ្រួសារក្នុងតំបន់ ត្រូវតែបំពេញតាមលក្ខខណ្ឌតម្រូវ អប្បបរមាខាងក្រោម នៅក្នុងបរិយាកាសផ្ទះ៖
· បន្ទប់ដេកតែមួយដាច់ដោយឡែកសម្រាប់ការប្រើប្រាស់របស់សិស្ស និស្សិត
· ផ្ទះស្អាត និងមានរបៀបរៀបរយដែលអាចចូលទៅកាន់កន្លែងរស់ នៅរួម
· អាហារមានជីវជាតិបីដងក្នុងមួយថ្ងៃ ប្រាំពីរថ្ងៃក្នុងមួយសប្តាហ៍ ជាមួយនឹងការទទួលបានអាហារសម្រន់សមរម្យ និងស្របតាម តម្រូវការអាហារូបត្ថម្ភ និងវេជ្ជសាស្ត្ររបស់សិស្សនិស្សិត។
· គ្រឿងបរិក្ខារ - គ្រែ ទូខោអាវ កន្សែង និងកម្រាលពូក 
· សេវាកម្មមានប្រយោជន៍ - តម្លៃឧស្ម័ន អគ្គិសនី កំដៅ និងទឹក
· សេវាកម្មសម្អាតកន្លែងរស់នៅទូទៅ
· សម្ភារៈសិក្សា - ភ្លើងសិក្សា ទូដាក់សៀវភៅ
· កូនសោ លេខកូដគ្រឿងឱ្យសញ្ញា ឬពាក្យសម្ងាត់ណាមួយដែលជា តម្រូវការសម្រាប់សិស្សនិស្សិតរបស់អ្នក ដើម្បីចូលទៅកាន់កន្លែង ស្នាក់នៅលំនៅដ្ឋានគ្រួសារក្នុងតំបន់
· គ្រឿងឱ្យសញ្ញាពេលមានផ្សែងដែលកំពុងដំណើរការ។
អ្នកស្នាក់នៅ និងភ្ញៀវផ្សេងទៀត
អ្នកផ្តល់លំនៅដ្ឋានគ្រួសារក្នុងតំបន់ត្រូវតែ៖
· ផ្តល់ឱ្យសាលារៀននូវព័ត៌មានលម្អិតអំពីអ្នកស្នាក់នៅទាំងអស់ គឺជា មនុស្សដែលរស់នៅ ឬជាញឹកញាប់ស្នាក់នៅក្នុងលំនៅដ្ឋានគ្រួសារក្នុង តំបន់ រួមទាំងឈ្មោះ ថ្ងៃខែឆ្នាំកំណើត និងអាសយដ្ឋាន (ប្រសិនបើ អាសយដ្ឋានលំនៅដ្ឋាន ខុសពីអាសយដ្ឋានលំនៅដ្ឋានគ្រួសារក្នុង តំបន់)
· ផ្តល់ឱ្យសាលារៀននូវព័ត៌មានលម្អិតប័ណ្ណធ្វើការជាមួយកុមារ (Working with Children Check; WWCC) របស់មនុស្សទាំង អស់ដែលមានអាយុលើសពី18ឆ្នាំ ដែលកំពុងរស់នៅ ឬស្នាក់នៅជា ញឹកញាប់ក្នុងលំនៅដ្ឋានគ្រួសារក្នុងតំបន់ ហើយជូនដំណឹងដល់ សាលារៀនអំពីការផ្លាស់ប្តូរណាមួយចំពោះព័ត៌មានលម្អិត WWCC ទាំងនេះ។


លក្ខខណ្ឌតម្រូវផ្សេងទៀត
អ្នកផ្តល់លំនៅដ្ឋានគ្រួសារក្នុងតំបន់ត្រូវតែ៖
· អនុញ្ញាតឱ្យបុគ្គលិកសាលាដែលបានតែងតាំង ចូលមកក្នុងបរិវេណ ដើម្បីធ្វើការវាយតម្លៃទីតាំងលំនៅដ្ឋានគ្រួសារក្នុងតំបន់ មុនការមក ដល់របស់សិស្សនិស្សិត និងការត្រួតពិនិត្យជាបន្តបន្ទាប់យ៉ាងហោច ណាស់រៀងរាល់ប្រាំមួយខែម្តង។ អ្នកផ្តល់លំនៅដ្ឋានគ្រួសារក្នុងតំបន់ នឹងទទួលបានការជូនដំណឹងជាលាយលក្ខណ៍អក្សរយ៉ាងហោច ណាស់ពីរសប្តាហ៍ អំពីការចុះមកពិនិត្យទីតាំង។ 
· ផ្តល់ឱ្យសមាជិកបុគ្គលិកដែលបានតែងតាំង ជាមួយនឹងអត្តសញ្ញាណ រូបថត និងព័ត៌មានលម្អិតទំនាក់ទំនងរបស់អ្នកធ្វើសក្ខីកម្មពីររូប ក្នុងអំឡុងពេលនៃការចុះពិនិត្យទីតាំងដំបូង និងការចុះពិនិត្យផ្សេង ទៀតតាមការស្នើសុំ។ អ្នកធ្វើសក្ខីកម្មគឺជាមនុស្សដែលអាចផ្តល់ យោបល់លើភាពស័ក្តិសមរបស់អ្នកផ្តល់លំនៅដ្ឋានគ្រួសារក្នុងតំបន់ ក្នុងការថែទាំ និងរស់នៅជាមួយសិស្សនិស្សិតអន្តរជាតិ ដោយផ្អែក លើបទពិសោធន៍ផ្ទាល់ខ្លួនរបស់ពួកគេជាមួយអ្នកផ្តល់លំនៅដ្ឋាន គ្រួសារក្នុងតំបន់។ 
· ចូលរួមវគ្គបណ្តុះបណ្តាលទាំងអស់ដែលរៀបចំដោយសាលារៀន។
[bookmark: _GoBack]ការទទួលស្គាល់ពីឪពុកម្តាយ/អាណាព្យាបាលស្របច្បាប់

